
1 статья. Пыртны «Коми Республикаын кар стрӧитан юкӧнын ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 8 №, 4939 ст.; 2008, 2 №, 16 ст.; 2009, 41 №, 769 ст.; 2010, 44 №, 1029 ст.; 2011, 23 №, 599 ст.; 47 №, 1340 ст.; 2012, 34 №, 779 ст.; 51 №, 1167 ст.; 2013, 11 №, 221 ст.) татшӧм вежсьӧмъяс:
1. 4 статьяса 1 юкӧнын:

1) содтыны татшӧм 11 пункт:
«11) дінму тӧдчанлуна объектъяс меститӧм вылӧ мутас планируйтан документация вынсьӧдӧм, кор  урчитӧма Россия Федерацияса кар стрӧитан кодексӧн;»;

2) содтыны татшӧм 73 пункт:

73) овмӧдчӧминъяслысь, кар кытшъяслысь коммунальнӧй инфраструктура системаяс комплекснӧя сӧвмӧдӧмын уджтасъяс лӧсьӧдӧм да вынсьӧдӧм серти мониторинг нуӧдӧм;».
2.  13 статья гижны тадзи:
«13 статья.  Мутас планируйтан документация дасьтанног, 

мый вӧчсьӧ  Коми Республикаса олӧмӧ пӧртысь

власьт органъяслӧн помшуӧмъяс подув  вылын
1. Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органъяс дасьтӧны Коми Республика мутас планируйтан схема подув вылын мутас планируйтан документация,  тайӧ схемаӧн кӧ арталӧма меститны дінму тӧдчанлуна линейнӧй объектъяс.

2. Тайӧ статьяса 1 юкӧнын индӧм Коми Республикаса олӧмӧ пӧртысь власьт органъяс вермӧны дасьтыны мутас планируйтан документация, мый индӧ Коми Республика мутас планируйтан схема серти меститны дінму тӧдчанлуна объектъяс, кодъяс оз лоны линейнӧй объектъясӧн, кор эм овмӧдчӧминлӧн, кар кытшлӧн меставывса асвеськӧдлан органъяслӧн индӧм документация дасьтӧм вылӧ сӧгласие.

3. Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органӧн мутас планируйтан документация дасьтӧм йылысь помшуӧм примитӧм могысь Россия Федерацияса канму власьт органъяс, Коми Республикаса канму власьт органъяс, меставывса асвеськӧдлан органъяс, торъя йӧз да юридическӧй кывкутысьяс ыстӧны индӧм уполномочитӧм органӧ мутас планируйтан документация дасьтӧм йылысь помшуӧм примитӧм йылысь шыӧдчӧм да мутас планируйтан документация дасьтӧм вылӧ задание, кутшӧмъясӧс лӧсьӧдӧны Коми Республикаса Веськӧдлан котырӧн урчитӧм корӧмъяс серти.
4. Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган видлалӧ сы серти, лӧсялӧ-ӧ тайӧ статьяса 1 – 3 юкӧнъясӧн урчитӧм корӧмъяслы мутас планируйтан документация дасьтӧм йылысь помшуӧм примитӧм йылысь воӧм шыӧдчӧмыс да мутас планируйтан документация дасьтӧм вылӧ уджыс тайӧ статьяса 6 юкӧнын индӧм кадколаст чӧжӧн.

5. Документация дасьтӧм вылӧ овмӧдчӧминлӧн, кар кытшлӧн меставывса асвеськӧдлан органъяссянь сӧгласие босьтӧм могысь, мый отсӧгӧн Коми Республика мутас планируйтан схема серти урчитӧма меститны дінму тӧдчанлуна объектъяс, кодъяс оз лоны линейнӧй объектъясӧн, архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган ыстӧ овмӧдчӧминлӧн, кар кытшлӧн меставывса асвеськӧдлан органъясӧ, кодъяслӧн мутасын арталӧма меститны дінму тӧдчанлуна объектъяс, кодъяс оз лоны линейнӧй объектъясӧн, индӧм документация дасьтӧм сӧгласуйтӧм йылысь гижӧмӧн запрос.

Запроссӧ ыстӧ меставывса асвеськӧдлан органъясӧ архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган мутас планируйтан документация дасьтӧм йылысь помшуӧм примитӧм йылысь шыӧдчӧм да мутас планируйтан документация дасьтӧм вылӧ задание, мыйяс отсӧгӧн Коми Республика мутас планируйтан схема серти урчитӧма меститны дінму тӧдчанлуна объектъяс, кодъяс оз лоны линейнӧй объектъясӧн, босьтан лунсянь 3 лун чӧжӧн.

6. Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган мутас планируйтан документация дасьтӧм йылысь помшуӧм примитӧм йылысь шыӧдчӧм да мутас планируйтан документация дасьтӧм вылӧ задание босьтан лунсянь 40 лун чӧжӧн, тайӧ статьяса 12 юкӧнын урчитӧм йӧзсянь индӧм шыӧдчӧм да удж кындзи, примитӧ мутас планируйтан документация дасьтӧм йылысь помшуӧм либӧ мутас планируйтан документация дасьтыны ӧткажитӧм йылысь помшуӧм татшӧм ӧткажитӧмлысь подувъяссӧ индӧмӧн да гижӧмӧн юӧртӧ мутас планируйтан документация дасьтӧм йылысь помшуӧм примитӧм йылысь шыӧдчӧм да мутас планируйтан документация дасьтӧм вылӧ задание ыстысь мортӧс помшуӧм примитӧм йылысь.

7. Мутас планируйтан документация дасьтыны ӧткажитӧм йылысь помшуӧм примитӧмлы подувъясӧн лоӧны:

1) оз лӧсяв мутас планируйтан документация дасьтӧм йылысь помшуӧм примитӧм йылысь шыӧдчӧмыс да (либӧ) мутас планируйтан документация дасьтӧм вылӧ заданиеыс тайӧ статьяса 1- 3 юкӧнъясӧн урчитӧм корӧмъяслы;

2) оз лӧсяв мутас планируйтан документация дасьтӧм йылысь помшуӧм примитӧм йылысь шыӧдчӧмын да (либӧ) мутас планируйтан документация дасьтӧм вылӧ заданиеын индӧм мутас планируйтан документацияыс Россия Федерацияса кар стрӧитан кодекслӧн 41 – 45 статьяын урчитӧм корӧмъяслы;

3) овмӧдчӧминлӧн, кар кытшлӧн меставывса асвеськӧдлан органъяс абу сӧгласӧсь мутас планируйтан документация дасьтӧм вылӧ, мый отсӧгӧн Коми Республика мутас планируйтан схема серти урчитӧма меститны дінму тӧдчанлуна объектъяс, кодъяс оз лоны линейнӧй объектъясӧн.

8. Мутас планируйтан документация дасьтӧм йылысь помшуӧм примитӧм йылысь шыӧдчӧм да мутас планируйтан документация дасьтӧм вылӧ задание ыстысь морт вермӧ выль пӧв шыӧдчыны индӧм шыӧдчӧмӧн да мутас планируйтан документация дасьтӧм вылӧ заданиеӧн тайӧ статьяса 7 юкӧнлӧн 1 да 2 пунктъясын индӧм подувъяс бырӧдӧм бӧрын, кодъяс лоины мутас планируйтан документация дасьтыны ӧткажитӧм вылӧ помкаӧн, тайӧ статьяӧн урчитӧм корӧмъяс серти

9. Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органӧ тайӧ статьяса 12 юкӧнын индӧм йӧзсянь мутас планируйтан документация дасьтӧм йылысь помшуӧм примитӧм йылысь шыӧдчӧм воигӧн тайӧ органыс индӧм шыӧдчӧм воан лунсянь 14 уджалан лун чӧжӧн примитӧ лӧсялана мутас планируйтан документация дасьтӧм йылысь помшуӧм.

Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган гижӧмӧн юӧртӧ тайӧ статьяса 12 юкӧнын индӧм йӧзлы помшуӧм примитӧм йылысь тайӧ помшуӧм примитан лунсянь 5 лун чӧжӧн.

10. Мутас планируйтан документация дасьтӧм йылысь помшуӧм примитан лунсянь 10 лун чӧжӧн архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган ыстӧ овмӧдчӧминса юралысьлы, кар кытшса юралысьлы примитӧм помшуӧм йылысь гижӧмӧн уведомдение мутасъяс серти, кутшӧмъяс серти примитӧма татшӧм помшуӧмсӧ.

11. Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органлӧн индӧм документация дасьтӧм йылысь помшуӧмӧн урчитӧм кадколаст серти мутас планируйтан документациясӧ дасьтӧ тайӧ статьяса 1 юкӧнын индӧм Коми Республикаса олӧмӧ пӧртысь власьт органъяс асьныс либӧ канму контракт серти, кутшӧмӧс кырымалӧма заказ йӧзӧдан бӧртасъяс серти Россия Федерацияса канму да муниципальнӧй могъяс вылӧ вузӧсъяс вайӧм, уджъяс вӧчӧм, услугаяс сетӧм вылӧ заказъяс йӧзӧдӧм йылысь оланпастэчас серти, тайӧ статьяса 12 юкӧнӧн урчитӧм случайяс кындзи.

Мутас планируйтан документациясӧ, сы лыдын урчитӧма дінму тӧдчанлуна объектъяс меститӧм, вермӧны дасьтыны торъя да юридическӧй кывкутысьяс налӧн сьӧм тшӧт весьтӧ.

12. Сэк, кор оланін стрӧитӧм могысь сійӧс комплекснӧя вӧдитчӧм вылӧ му участок серти кырымалӧма му участок кӧртымалан сёрнитчӧм либӧ стрӧитӧм мутас сӧвмӧдӧм йылысь сёрнитчӧм, татшӧм му участок мудоръясын мутас планируйтан документациясӧ дасьтӧны йӧз, кодъяскӧд кырымалӧма лӧсялана сёрнитчӧмъяс.

13. Мутас планируйтан документациясӧ дасьтӧны мутас планируйтан документъяс, муӧн вӧдитчан да стрӧитчан правилӧяс подув вылын техническӧй уджаланартъяслӧн корӧмъяс серти, кар стрӧитӧм проектируйтан нормативъяс серти, кар стрӧитан уджаланартъяс серти культура наследие объектъяслӧн мутасъяслысь мудоръяс, кутшӧмъясӧс пыртӧма Россия Федерацияса войтыръяслӧн культура наследие объектъяслӧн (история да культура памятникъяслӧн) ӧтувъя канму реестрӧ, культура наследие выль пӧв тӧдмалӧм объектъяслӧн мутасъяслысь мудоръяс, мутасъяс торъя ногӧн видзан зонаяслысь мудоръяс  тӧд вылын кутӧмӧн да Россия Федерацияса кар стрӧитан кодекслӧн 41 – 45 статьяясӧн урчитӧм корӧмъяс серти.

14. Транспорт инфраструктуралысь дінму тӧдчанлуна линейнӧй объектъяс меститӧм вылӧ индысь мутас планируйтан документациясӧ дасьтӧны тайӧ статьяса 13 юкӧнӧн урчитӧм корӧмъяс тӧд вылын кутӧмӧн да инженеръяслӧн корсьысьӧмъяслӧн бӧртасъяс серти.

15. Тайӧ статьяса 11 да 12 юкӧнъясын индӧм йӧз мутас планируйтӧм кузя дасьтӧм документациясӧ ыстӧны архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органӧ, коді сылӧн воан лунсянь 30 лун чӧжӧн видлалӧ индӧм документациясӧ сы серти, лӧсялӧ-ӧ тайӧ статьяса 13 да 14 юкӧнъясын индӧм корӧмъяслы, видлалан бӧртасъяс серти примитӧ Коми Республикаса Веськӧдлан котырлы  вынсьӧдӧм вылӧ мутас планируйтан документация ыстӧм йылысь помшуӧм да ыстӧ сійӧс Коми Республикаса Веськӧдлан котырлы видлалӧм вылӧ пӧрадок серти, мый урчитӧма Коми Республикаса Веськӧдлан котырлы инӧда актъяслӧн балаяс лӧсьӧдӧм да пыртӧм вылӧ, либӧ примитӧ татшӧм документация дугӧдӧм йылысь да документация сетысь мортлы сійӧс помӧдз вайӧдны ыстӧм йылысь помшуӧм.

Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган тайӧ юкӧнса медводдза абзацын индӧм помшуӧмъяс примитан лунсянь 5 лун чӧжӧн гижӧмӧн юӧртӧ мутас планируйтӧм кузя документация сылы ыстысь йӧзлы помшуӧмъяс примитӧм йылысь да тайӧ документациясӧ дугӧдігӧн ыстӧ тайӧ йӧзлы мутас планируйтан документация помӧдз вайӧдӧм вылӧ.

16.  Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органӧн мутас планируйтан документация дугӧдӧм йылысь да сійӧс помӧдз вайӧдны ыстӧм йылысь помшуӧм примитӧмлы подулӧн лоӧ тайӧ документациялӧн тайӧ статьяса 13 да 14 юкӧнъясын индӧм корӧмъяслы лӧсявтӧмлун.

Мутас планируйтӧм кузя помӧдз вайӧдӧм документациясӧ видлалӧ архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган тайӧ статьяса 15 юкӧнын индӧм корӧмъяс серти.

Тайӧ статьяса 1 юкӧнын индӧм Коми Республикаса олӧмӧ пӧртысь власьт органъяс ыстӧны мутас планируйтӧм кузя помӧдз вайӧдӧм документациясӧ архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органӧ мутас планируйтан документация дугӧдӧм йылысь да сійӧс помӧдз вайӧдны ыстӧм йылысь помшуӧмын наӧн урчитӧм кадколаст чӧжӧн.

17. Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органлӧн помшуӧм подув вылын лӧсьӧдӧм мутас планируйтан документациясӧ, Коми Республикаса Веськӧдлан котырӧн сійӧс вынсьӧдтӧдз, колӧ сӧгласуйтны овмӧдчӧминлӧн, кар кытшлӧн меставывса асвеськӧдлан органъяскӧд, кодъяслӧн мутасъяс серти лӧсьӧдісны индӧм документациясӧ Коми Республикаса Веськӧдлан котырӧн урчитӧм пӧрадок серти.

18. Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органӧн сетӧм мутас планируйтан документациясӧ вынсьӧдӧ Коми Республикаса Веськӧдлан котыр индӧм документациялӧн Коми Республикаса Веськӧдлан котырӧ воан лунсянь 14 лун чӧжӧн.

19. Коми Республикаса Веськӧдлан котырӧн вынсьӧдӧм мутас планируйтан документацияыс ыстыссьӧ овӧдчӧминса юралысьлы, кар кытшса юралысьлы сійӧс вынсьӧдан лунсянь 7 лун чӧжӧн, кодъяслӧн мутасъяс серти дасьтісны индӧм документациясӧ.

20. Меставывса администрациялӧн юралысь йӧзӧдӧ тайӧ статьяса 19 юкӧнын индӧм мутас планируйтан документациясӧ (мутас планируйтан балаяссӧ да мутас юклан балаяссӧ) муниципальнӧй инӧда актъяс, мукӧд официальнӧй юӧр официальнӧя йӧзӧдӧм вылӧ урчитӧм пӧрадок серти да пыртӧ тайӧ документация йылысь юӧрсӧ “Ӧтуввез” юӧр да телекоммуникационнӧй везйын муниципальнӧй юкӧнлӧн официальнӧй сайтӧ (кор эм муниципальнӧй юкӧнлӧн официальнӧй сайт).

21. Мутас планируйтан документацияӧ вежсьӧмъяссӧ пыртӧны Россия Федерацияса кар стрӧитан кодекслӧн 41 – 45 статьяясӧн урчитӧм корӧмъяс, а сідзжӧ тайӧ статьяса  3 – 20 юкӧнъяс серти.”.
 2 статья. Тайӧ Оланпасыс вынсялӧ дас лун кольӧм мысти сійӧс официальнӧя йӧзӧдӧм бӧрын.

Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.
Коми Республикаса Юралысь


                                       В.М. Гайзер 

Сыктывкар

2013 вося ӧшым тӧлысь 26 лун

